
ಅಪರಾಧಸಹಸ್ರಾಣಿ  ಕ್ರಿಯಂತೇಽಹರ್ನಿಶಂ  ಮಯಾ  ।
ದಾಸೋಽಯಮಿತಿ  ಮಾಂ  ಮತ್ವಾ  ಕ್ಷಮಸ್ವ  ಪರಮೇಶ್ವರಿ  ॥  1 ॥

ಆವಾಹನಂ  ನ  ಜಾನಾಮಿ  ನ  ಜಾನಾಮಿ  ವಿಸರ್ಜನಮ್  ।
ಪೂಜಾಂ  ಚೈವ  ನ  ಜಾನಾಮಿ  ಕ್ಷಮ್ಯತಾಂ  ಪರಮೇಶ್ವರಿ  ॥  2 ॥

ಮಂತ್ರಹೀನಂ  ಕ್ರಿಯಾಹೀನಂ  ಭಕ್ತಿಹೀನಂ  ಸುರೇಶ್ವರಿ  ।
ಯತ್ಪೂಜಿತಂ  ಮಯಾ  ದೇವಿ  ಪರಿಪೂರ್ಣಂ  ತದಸ್ತು  ಮೇ  ॥  3 ॥

ಅಪರಾಧಶತಂ  ಕೃತ್ವಾ  ಜಗದಂಬೇತಿ  ಚೋಚ್ಚರೇತ್  ।
ಯಾಂ  ಗತಿಂ  ಸಮವಾಪ್ನೋತಿ  ನ  ತಾಂ  ಬ್ರಹ್ಮಾದಯಃ  ಸುರಾಃ  ॥  4 ॥

ಸಾಪರಾಧೋಽಸ್ಮಿ  ಶರಣಂ  ಪ್ರಾಪ್ತಸ್ತ್ವಾಂ  ಜಗದಂಬಿಕೇ  ।
ಇದಾನೀಮನುಕಂಪ್ಯೋಽಹಂ  ಯಥೇಚ್ಛಸಿ  ತಥಾ  ಕುರು  ॥  5 ॥

ಅಜ್ಞಾನಾದ್ವಿಸ್ಮೃತೇರ್ಭ್ರಾಂತ್ಯಾ  ಯನ್ನ್ಯೂನಮಧಿಕಂ
ಕೃತಮ್  ।
ವಿಪರೀತಂ  ಚ  ತತ್ಸರ್ವಂ  ಕ್ಷಮಸ್ವ  ಪರಮೇಶ್ವರಿ  ॥  6 ॥

ಕಾಮೇಶ್ವರಿ  ಜಗನ್ಮಾತಃ  ಸಚ್ಚಿದಾನಂದವಿಗ್ರಹೇ  ।
ಗೃಹಾಣಾರ್ಚಾಮಿಮಾಂ  ಪ್ರೀತ್ಯಾ  ಪ್ರಸೀದ  ಪರಮೇಶ್ವರಿ  ॥  7 ॥

ಯದಕ್ಷರಪದಭ್ರಷ್ಟಂ  ಮಾತ್ರಾಹೀನಂ  ಚ  ಯದ್ಭವೇತ್  ।
ತತ್ಸರ್ವಂ  ಕ್ಷಮ್ಯತಾಂ  ದೇವಿ  ಪ್ರಸೀದ  ಪರಮೇಶ್ವರಿ  ॥  8 ॥

ಗುಹ್ಯಾತಿಗುಹ್ಯಗೋಪ್ತ್ರೀ  ತ್ವಂ  ಗೃಹಾಣಾಸ್ಮತ್ಕೃತಂ
ಜಪಮ್  ।
ಸಿದ್ಧಿರ್ಭವತು  ಮೇ  ದೇವಿ  ತ್ವತ್ಪ್ರಸಾದಾನ್ಮಹೇಶ್ವರಿ  ॥
9 ॥

ಸರ್ವರೂಪಮಯೀ  ದೇವೀ  ಸರ್ವಂ  ದೇವೀಮಯಂ  ಜಗತ್  ।
ಅತೋಽಹಂ  ವಿಶ್ವರೂಪಾಂ  ತ್ವಾಂ  ನಮಾಮಿ  ಪರಮೇಶ್ವರೀಮ್  ॥  10 ॥

ಇತಿ  ಅಪರಾಧಕ್ಷಮಾಪಣಸ್ತೋತ್ರಂ  ಸಮಾಪ್ತಮ್  ॥

